
Cynnal Ffrindiau Darllen gyda 
phobl â nam ar eu golwg

Rhaglen ddarllen a chyfeillio gymdeithasol gan The Reading Agency yw  Ffrindiau Darllen  
sy’n dod â phobl ynghyd i ddarllen, sgwrsio, cwrdd â phobl newydd a chael hwyl. Mae’n 
mynd i’r afael ag unigrwydd ac arwahanrwydd, trwy ddechrau sgyrsiau trwy ddarllen. 
Mae Ffrindiau Darllen yn cysylltu pobl un-i-un neu mewn grwpiau, wyneb yn wyneb, yn 
rhithwir a thros y ffôn trwy sgwrsio a ysbrydolwyd gan ddarllen a rhannu storiau. Mae’n 
hyblyg, ac yn cael ei arwain gan y person, gan ddechrau gyda diddordebau unigol ac 
wedi’i addasu i ddiwallu anghenion cymunedau lleol.

Cenhadaeth The Reading Agency yw mynd i’r afael â heriau mawr bywyd, fel unigrwydd 
ac arwahanrwydd cymdeithasol, trwy rym darllen. Mae’n elusen genedlaethol gyda 
rhaglenni partneriaeth o ansawdd uchel, fel Ffrindiau Darllen, yn cael eu darparu trwy a 
chyda llyfrgelloedd cyhoeddus, carchardai, addysg ac iechyd. Maent yn gweithio gyda 
phob oedran ac yn cyrraedd pob cymuned ar draws y wlad gan gynnwys y rhai mwyaf 
difreintiedig er mwyn sicrhau manteision darllen lle mae eu hangen fwyaf.

Mae Share the Vision yn gynghrair o sefydliadau yn y DU sy’n gweithio gyda’i gilydd i 
wella ansawdd, argaeledd a hygyrchedd gwasanaethau llyfrgell ar gyfer pobl â nam ar eu 
golwg ac sy’n cael anhawster darllen print. Gyda’i gilydd maent wedi cynhyrchu gwefan 
Reading Sight, sef cronfa o adnoddau i gefnogi unrhyw un sydd â diddordeb mewn helpu 
pobl sydd wedi colli eu golwg i gael mynediad at ddarllen a gwasanaethau darllen.

Mae llyfrgelloedd yn gwneud cymaint i gael effaith gadarnhaol ar fywydau pobl, ac 
mae Share the Vision wedi ymrwymo i helpu datblygu a hyrwyddo gwasanaethau sy’n 
darparu darllen hygyrch. Mae pobl ddall a rhannol ddall yn y DU, fel pawb arall, angen 
gwasanaethau llyfrgell a gwybodaeth i gefnogi eu bywyd bob dydd. Mae llyfrgelloedd 
cyhoeddus yn ddolen gyswllt hanfodol i bobl â nam ar eu golwg ac sydd wedi colli eu 
golwg ac mae’n rhaid i ni weithio gyda’n gilydd i’w gwneud mor hygyrch ag y gallwn.

Mae Libraries Connected wedi datblygu Addewid i Bobl â Nam ar y Golwg ac sy’n cael 
anhawster darllen print gyda Share the Vision er mwyn sicrhau y gall llyfrgelloedd 
gefnogi pobl â nam ar eu golwg yn effeithiol. Mae’r Addewid i Bobl â Nam ar y Golwg 
ac sy’n cael anhawster darllen Print yn adnabod y profiad y dylai pobl â dallineb, colled 
golwg ac anableddau print eraill ei gael trwy wasanaethau llyfrgelloedd cyhoeddus. 
Dysgwch fwy am yr Addewid a gwaith Share the Vision yn https://readingsight.org.uk

Un o’r ffyrdd y gallwch chi gyflawni nodau Addewid i Bobl â Nam ar y Golwg ac sy’n 
cael anhawster darllen print yw trwy gynnal digwyddiadau a gweithgareddau ar gyfer 
y rhai â nam ar eu golwg, fel Ffrindiau Darllen.

Cysylltwch â thîm Ffrindiau Darllen i gael gwybod mwy a sut y gallwch chi gymryd rhan 
yn readingfriends@readingagency.org.uk

Mae’r pecyn cymorth hwn wedi’i ddatblygu mewn partneriaeth gan Ffrindiau Darllen a 
Share the Vision i gynnig ysbrydoliaeth a syniadau er mwyn eich helpu i gynnal grwpiau 
darllen effeithiol yn eich llyfrgell. Gyda diolch arbennig i brosiectau Ffrindiau Darllen sy’n 
cael eu cynnal mewn llyfrgelloedd cyhoeddus, Vision Norfolk, Libraries Connected a’r bobl 
â nam ar eu golwg sydd wedi cyfrannu.

https://www.librariesconnected.org.uk/
https://readingsight.org.uk/

Effaith nam ar y golwg

Mae mwy na dwy filiwn o bobl yn y DU yn byw gyda cholled golwg sy’n ddigon difrifol 
i gael effaith sylweddol ar eu bywydau bob dydd, fel methu â gyrru. Mae hyn yn 
cynnwys:

	C Pobl sydd wedi’u cofrestru’n ddall neu’n rhannol ddall 

	C Pobl nad yw eu nam ar y golwg yn bodloni’r meini prawf i gofrestru

	C Pobl sy’n aros neu’n cael triniaeth fel pigiadau llygaid, triniaeth laser neu 
lawdriniaeth a allai wella eu golwg

	C Pobl y gellir gwella eu colled golwg trwy wisgo sbectol neu lensys cyffwrdd sydd 
wedi derbyn presgripsiwn cywir

Mae 1.2 miliwn o bobl 75 oed a throsodd yn byw gyda cholled golwg a mwy na 25,000 
o blant dall a rhannol ddall 16 oed ac iau yn y DU. Mae gan gymaint â hanner y plant 
hyn anableddau eraill. Mae tua 350,000 o bobl wedi’u cofrestru’n ddall neu’n rhannol 
ddall yn y DU.

Mae’n bwysig cofio mai dim ond gwybodaeth am bobl ddall a rhannol ddall sydd 
wedi bod mewn rhyw gysylltiad â gwasanaethau iechyd a gofal cymdeithasol y mae 
ardystio a chofrestru yn ei darparu. Maent yn arwydd defnyddiol o nifer y bobl yr 
effeithir arnynt gan golled golwg, ond nid ydynt yn rhoi darlun cyflawn o faint o bobl 
y mae colled golwg yn effeithio arnynt yn y DU.

Sefydliad Cenedlaethol Brenhinol Pobl Ddall (RNIB)

	I1

	I1

Mae colli golwg yn cael effaith sylweddol 
ar addysg, gwaith, ac iechyd a lles. Yn aml 
mae pobl sy’n byw gyda cholled golwg yn 
cael trafferth gyda gweithgareddau dyddiol 
gan gynnwys cludiant, darllen, ysgrifennu 
ac ymgysylltu â phethau fel technoleg. Gall 
gweithgareddau bob dydd ddod yn fwy heriol 
ac anhygyrch i’r rhai sy’n colli eu golwg.

Trwy’r gwasanaeth llyfrgelloedd cyhoeddus 
mae cyfleoedd i fynd i’r afael â hyn a darparu 
cefnogaeth hanfodol i’r gymuned â nam ar y 
golwg a phrint.

Ffrindiau Darllen

Beth yw Ffrindiau Darllen?

Mae Ffrindiau Darllen yn rhaglen ddarllen a 
chyfeillio cymdeithasol sy’n dod â phobl at ei 
gilydd i darllen, sgwrsio, cwrdd â phobl newydd 
a chael hwyl. Mae’n mynd i’r afael ag unigrwydd 
ac ynysu, trwy ddechrau sgyrsiau drwy ddarllen.

Pam cynnal grŵp Ffrindiau Darllen?

Gall y gweithgareddau hyn fod yn achubiaeth i 
lawer sy’n teimlo’n unig ac yn ynysig. Maent yn 
dangos bod y gwasanaeth llyfrgell yn hygyrch 
i bawb, ac y dylai fod yna gyfleoedd i’r rhai 
â nam ar eu golwg ddod o hyd i gymorth a 
chefnogaeth a mynediad i ddarllen.

Mae gwrando ar ddarllen 
yn tynnu ei meddwl oddi ar 
ei gwahanol anhwylderau 
ac allan ohoni’i hun. Mae hi 
wastad wedi caru llyfrau ac yn 
gweld eisiau methu darllen ei 
hun.

Staff llyfrgell yn Llyfrgelloedd 
Dwyrain Swydd Gaer

	I1

	I1

Mae Ffrindiau Darllen yn rhaglen hyblyg ac mae’n gynhwysol ei natur oherwydd ei 
hethos sy’n canolbwyntio ar yr unigolyn. Ei hegwyddorion allweddol yw:

	EHwyl a Chroesawgar - Profiad pleserus gyda staff a gwirfoddolwyr cyfeillgar a 
hawdd mynd atynt, mewn lle cyfarwydd a chyfforddus.

	ECynhwysol a Chyfartal - Yn agored i unrhyw un ac yn ymatebol i anghenion pobl. 
Nid oes hierarchaeth, mae pawb yn Ffrind Darllen gyda rolau gwahanol.

	EGrymuso a chael ei harwain gan gyfranogwyr - Rhoddir cyfleoedd i gyfranogwyr 
gymryd rhan yn yr hyn sy’n digwydd yn ystod sesiynau a’r hyn yr hoffent ei ddarllen 
neu ei wneud.

	EAnfeirniadol ac Anelitaidd - Mae pob math o ddarllen dan sylw. Nid oes unrhyw 
destunau gosod neu ddulliau darllen penodol y mae angen eu dilyn.

Rydym y defnyddio llyfrau fel llwybr 
i ddechrau sgwrs a gweld lle mae’n 
mynd â ni… Rydym yn cymysgu 
hynny â barddoniaeth i ysbrydoli 
sgwrsio... mae’r grŵp wedi datblygu 
i fod yn fwy na grŵp darllen, mae 
wedi dod yn doriad i’w groesawu ym 
mywydau pobl.

Staff llyfrgell yn Llyfrgelloedd 
Caerhirfryn

	I1

	I1
Mae ein Hegwyddorion Arweiniol yn rhoi 
mwy o wybodaeth ond mae sesiynau 
fel arfer yn cynnwys darllen a sgwrs, gan 
ofyn i bobl beth hoffent ei wneud. Gallai 
hyn gynnwys:

	C cerdd, dyfyniad, neu ragymadrodd

	C stori dros ychydig o sesiynau

	C sgwrs gyffredinol am lyfrau/genres/
awduron neu weithgareddau darllen

	C deunyddiau darllen eraill fel 
cylchgronau a phapurau newydd

Pa effaith mae Ffrindiau Darllen wedi’i chael? 

Mae gan Ffrindiau Darllen sylfaen dystiolaeth gref, sy’n dangos ei bod wedi gwneud 
gwahaniaeth i fywydau pobl, cynyddu hyder (70%), ychwanegu pwrpas (78%), gyda 
chyfranogwyr yn teimlo’n llai unig (71%) ac yn fwy cysylltiedig ag eraill (87%). Mae 
gan ddarllen y pŵer i ddod â phobl at ei gilydd a’u cysylltu’n gymdeithasol. Mae nifer 
cynyddol o straeon a rennir ar ein gwefan yn dangos yr effaith unigol ar y rhai sy’n 
cymryd rhan. Mae llyfrgelloedd wrth galon eu cymunedau lleol ac yn y sefyllfa orau i 
gyrraedd y rhai sydd â’r angen mwyaf.

Cymhellion i gymryd rhan yn Ffrindiau 
Darllen

Mae pobl eisiau ymuno â Ffrindiau Darllen 
am wahanol resymau ac mae’n ddefnyddiol 
gwybod beth yw eu cymhellion fel y gall 
sesiynau gwrdd â’u disgwyliadau. Gallai’r 
rhesymau gynnwys:

	C Mae darllen a straeon yn ddiddordeb, 
hobi neu angerdd

	C Rhesymau cymdeithasol dros ddod 
ynghyd ag eraill

	C Cyfarfod ag eraill sydd wedi colli eu 
golwg

	C Mae colled golwg wedi ei gwneud hi’n 
anodd darllen neu fwynhau darllen

	C Rhywbeth i fynd â sylw – er enghraifft, 
os bu’n anodd delio â cholli golwg neu 
faterion cyfoes

Cynghorion

	KGall cyhoeddusrwydd clir helpu pobl i 
benderfynu a yw Ffrindiau Darllen yn 
rhywbeth iddyn nhw

	KGofynnwch pam neu sut y gwnaethon 
nhw gymryd rhan

	KGofynnwch beth oedd eu barn ar 
ddiwedd sesiwn

	KByddwch yn agored i newid os yw pobl 
yn dymuno gwneud pethau’n wahanol

Rwy’n mwynhau grŵp Ffrindiau Darllen yn fawr lle gallaf gwrdd â phobl (sydd 
bellach yn ffrindiau) sy’n wynebu brwydrau tebyg, roedd colli fy ngolwg yn 
gymaint o sioc ac rwyf wedi cael gymaint o gymorth a chefnogaeth o fewn y 
grŵp, gan hyd yn oed rhannu awgrymiadau ar yr RNIB a ffonau, teledu ac ati.

Cyfranogwr yn Llyfrgelloedd Portsmouth

	I1

	I1

Rwyf wedi elwa cymaint o’r Grŵp 
Ffrindiau Darllen, roeddwn yn teimlo’n 
unig iawn ar ôl colli fy ngolwg ac mae’r 
grŵp wedi rhoi pwrpas i mi. Rwyf wedi 
cyfarfod â llawer o ffrindiau a bellach 
rwy’n cymdeithasu efo nhw y tu allan i’r 
grŵp ac yn mynd ar deithiau. Mae wedi 
bod yn ddefnyddiol iawn oherwydd 
gallwn rannu cyngor ac awgrymiadau 
rydym wedi’u dysgu ar ôl colli ein 
golwg. Mae ein cŵn yn cymdeithasu 
hefyd, sy’n hyfryd iddyn nhw. 

Cyfranogwr yn Llyfrgelloedd 
Portsmouth

Yn bersonol                                                                               
PYn aml mae’n well gan bobl gyfarfod wyneb yn wyneb 
lle bo modd. Mae’n haws cysylltu ag eraill a gallwch 
arddangos adnoddau llyfrgell yn haws, ond efallai y bydd 
rhai pobl yn ei chael hi’n anodd cyrraedd y llyfrgell os yw 
cludiant yn anodd, neu os nad yw’r llyfrgell yn hygyrch 
neu’n gyfarwydd iddynt. Efallai y bydd angen staff neu 
wirfoddolwyr ychwanegol arnoch i helpu pobl i gyrraedd 
yr ystafell.

Ffôn                                                                                                            
Gallwch gyrraedd pobl na allant adael eu tŷ. Mae’n 
hygyrch heb unrhyw elfennau gweledol i dynnu sylw 
ac yn effeithlon o ran amser i’r rhan fwyaf o bobl, ond 
ar gyfer grwpiau mae angen system gynadledda ffôn 
arnoch sy’n hawdd i bobl ymuno ag ef ac yn ddelfrydol 
dylai fod am ddim i rai sy’n cymryd rhan.

Ar-lein                                                                                                                   
Gallwch gyrraedd pobl na allant adael eu tŷ. Mae’n 
ddefnyddiol i’r rhai sydd â sgiliau digidol ac offer 
hygyrchedd ar eu cyfrifiadur fel darllenwyr sgrin. Efallai 
bod gan bobl rywfaint o olwg ac mae’n well ganddynt 
weld eraill, ond nid oes gan bawb ddyfais, mynediad ar-
lein, na sgiliau digidol.

Cynllunio Ffrindiau Darllen

Mae Ffrindiau Darllen yn rhaglen y gellir ei haddasu. Gellir cynnal sesiynau mewn 
grwpiau neu un-i-un – wyneb yn wyneb, ar-lein neu dros y ffôn. Bydd y ffordd orau o 
gynnal Ffrindiau Darllen yn dibynnu ar yr hyn sydd orau gan bobl a’r hyn y gallwch ei 
ddarparu. Mae gan Ffrindiau Darllen gronfa o adnoddau a phecyn cymorth prosiect 
i’w gefnogi. Isod nodir rhai pethau penodol i’w hystyried wrth weithio gyda phobl sy’n 
ddall neu â nam ar eu golwg.

Darganfod ffordd 
newydd o gyflwyno 
gweithgareddau sy’n 
ymwneud â darllen 
i bobl sy’n methu 
cyrraedd llyfrgell 
neu ddefnyddio 
cyfrifiadur […] mae’r 
rhai sy’n cymryd rhan 
yn parhau i fwynhau 
cyfarfod ag eraill - 
sydd bellach wedi 
dod yn ffrindiau - yng 
nghysur eu cartrefi eu 
hunain.

Staff Llyfrgell yng 
Ngwasanaeth Llyfrgell 
a Gwybodaeth 
Norfolk

	I1

	I1

Am fwy o awgrymiadau darllenwch Arweiniad i Gyrchu’r Llyfrgell ar wefan Reading 
Sight . Ar ôl eich adolygiad cychwynnol, bydd pethau y gallwch eu gwneud ar unwaith, 
ac eraill y mae angen mewnbwn gan gydweithwyr neu amser i’w datrys. Gall staff/
gwirfoddolwyr wrth y fynedfa i gwrdd â chyfranogwyr neu faner/arwyddion print bras 
helpu i arwain pobl i mewn.

Ar-lein neu dros y ffôn

Wrth gynnal sesiynau ar-lein neu dros y ffôn mae’n bwysig ymarfer ymlaen llaw gan 
gadw hygyrchedd mewn cof. Gwiriwch y gosodiadau a’r swyddogaethau i weld beth 
sydd ar gael neu a oes rhai y gallech fod am eu hanalluogi. Dyma rai ystyriaethau i 
feddwl amdanynt:

Mae bod yn rhan o 
grŵp Ffrindiau Darllen 
wedi gwella ansawdd fy 
mywyd.

Cyfranogwr yn 
Llyfrgelloedd Portsmouth

Sesiynau wyneb yn wyneb

Ffordd dda o ddechrau meddwl am hyn yw dychmygu 
eich hun fel ymwelydd am y tro cyntaf ac ystyried sut 
brofiad yw ymweld â’ch llyfrgell i ddefnyddiwr llyfrgell â 
nam ar ei olwg. 

Er enghraifft:

Ystyriaethau ymarferol

	I1

	I1

Pa mor agos sy’n rhaid i chi fynd at y llyfrgell i weld y fynedfa?

Pa mor weladwy yw’r arwyddion i rywun â nam ar y golwg?

Beth ellid ei wneud i wneud y fynedfa yn fwy croesawgar?

A yw’r llwybr i mewn i’r llyfrgell yn rhydd o annibendod?

Pa rwystrau allai fod ac a allwch chi fynd i’r afael â’r rhain?

A yw’n glir ble i gael cymorth?

A yw staff/gwirfoddolwyr y llyfrgell i’w gweld yn glir ac yn hawdd i’w hadnabod?

	J g

	J g

	J g

	J g

	J g

	J g

	J g

A oes gennych system ffôn neu fideo-gynadledda y gallwch ei defnyddio?

A fydd angen ymarfer, hyfforddiant neu gysgodi rhywun sy’n ei ddefnyddio ar eich 
staff/gwirfoddolwyr?

Pwy yw’r person gorau i reoli’r gweinyddu i drefnu’r cyfarfod, rhoi gwybod i bobl 
sut i ymuno ac anfon nodyn atgoffa?

Gall y sesiwn gyntaf gymryd mwy o amser os oes angen cymorth ar bobl i ymuno – 
a oes rhywun a all fod wrth law er mwyn helpu un-i-un?

Efallai y bydd pobl am ymuno â chyfarfod ar-lein dros y ffôn – cofiwch roi yr opsiwn 
hwnnw

	J g

	J g

	J g

	J g

	J g

Mae bod yn aelod o’r grŵp darllen 
hwn wedi bod yn rhan sylfaenol o fy 
mhrofiad darllen fel person â nam ar 
y golwg, ac mae’n dal i fod felly. Rwy’n 
mwynhau’r trafodaethau a’r pynciau 
amrywiol y mae ein dewisiadau o 
lyfrau yn eu cynhyrchu bob mis dros y 
ffôn, sy’n dod ag aelodau’r grŵp at ei 
gilydd lle bynnag yw’r lleoliad. 

Cyfranogwr yn Llyfrgelloedd Wiltshire

	I1

Pa ofod fyddwch chi’n ei defnyddio?

Yn bersonol

Dewiswch ofod sy’n hygyrch, gyda lle i symud. 
Fel gyda phob digwyddiad, byddwch am 
gynnal asesiad risg ac ystyried pa beryglon, 
os o gwbl, sydd ar uchder y ddaear neu’r pen, 
a gweld sut y gellir mynd i’r afael â’r rhain. 
Dewiswch ardal:

	C Cyfforddus, yn groesawgar a hygyrch

	C Tawel heb unrhyw wrthdyniadau fel y 
gallwch glywed eich gilydd

	C Wedi’i oleuo’n dda gyda seddau priodol

	C Dylech osgoi gofod lle mae golau llachar 
oherwydd gall hyn achosi poen i bobl â 
nam ar eu golwg

	C Cofiwch ganiatáu lle ychwanegol o 
amgylch rhwystrau, a gwnewch yn siŵr fod 
yr ardal yn rhydd o annibendod

Ar-lein neu dros y ffôn

Bydd pobl yn eu cartrefi eu hunain, ond mae’n 
dal yn werth ystyried eu hamgylchedd ac a 
yw’n gyfforddus ac yn dawel a bod ganddynt 
yr hyn sydd ei angen arnynt i’w cefnogi. 
Mae’n bosibl bod eu ffôn neu gyfrifiadur 
mewn lleoliad lletchwith neu efallai nad 
yw’n gyfforddus i bobl ddal ffôn neu dabled 
am gyfnodau hir o amser. Hefyd efallai bod 
edrych ar sgrin yn brifo eu llygaid.

Cynghorion

	KMae sgwrs gychwynnol yn gallu bod 
o help i weld a oes angen lle tawel 
neu unrhyw ofynion penodol

	KGwnewch yn siwr bod pobl yn 
gyfforddus, neu a oes angen i chi/
nhw wneud unrhyw newidiadau

	KGwnewch yn siwr bod pobl yn 
gwybod y gallant symud o gwmpas 
neu newid lle os oes angen

	I1

Cynghorion

	KCyhoeddusrwydd byr, croesawgar a 
chyfeillgar gydag e-bost/rhif ffôn i sgwrsio 
mwy

	K Soniwch yn glir bod y grŵp ar gyfer pobl â 
nam ar eu golwg os ydych yn rhedeg grŵp 
wedi’i dargedu, neu ei fod ar gyfer pawb os 
ydych yn rhedeg grŵp cymysg

	KArgraffwch ddeunydd ar A4 neu A3, fel bod 
y ffont yn fwy - argymhellir maint 16-18

Hyrwyddo a chyhoeddusrwydd
Drwy gynnal grwpiau mor 
gynhwysol, roedd yn golygu’n 
llythrennol y gallai unrhyw un 
ymuno a mwynhau darllen 
(hyd yn oed os nad ydynt yn 
gallu darllen eu hunain) a 
rhoi cyfle iddyn nhw wneud 
ffrindiau newydd.

Staff llyfrgell yn Llyfrgelloedd 
Caerhirfryn

	I1

	I1
Os ydych chi’n cynnal grŵp sydd wedi’i 
dargedu’n benodol at rai sydd â nam ar eu 
golwg, gwnewch ddisgwyliadau’n glir trwy 
hysbysebu a hyrwyddo. Mae hyn yn eich helpu 
i gyrraedd y bobl gywir a theilwra sesiynau 
a chefnogaeth yn briodol. Gall cynnal grŵp 
cynhwysol, cymysg lle gall fod gan rai aelodau 
nam ar y golwg neu gyflwr/salwch arall, helpu 
i gysylltu pobl â nam ar eu golwg â’u cymuned 
leol.

Mae grwpiau targed a gallu cymysg wedi 
gweithio’n llwyddiannus gan fod hyblygrwydd 
a chynhwysiant wrth galon Ffrindiau Darllen.

9

	C Galwadau ffôn i gwsmeriaid gwasanaeth llyfrgell cartref 

	C Partneriaethau (gweler isod am ragor o wybodaeth) 

	C Optegwyr neu feddygfeydd teulu

	C Swyddogion Cyswllt Gofal Llygaid Lleol (ECLO) sydd wedi’u lleoli mewn ysbytai

	C Rhagnodwyr cymdeithasol (a elwir hefyd yn weithiwr cyswllt neu’n llywiwr/cysylltwr 
cymunedol)

	C Cylchlythyrau llyfrgell

	C Llwybrau cyngor fel timau clyw a golwg, timau tai neu ofal cymdeithasol oedolion

	C Cyfryngau cymdeithasol

Y ffurf gryfaf o hyrwyddo llyfrgelloedd yw trwy sôn ar lafar gwlad felly gwnewch yn 
siŵr bod cydweithwyr, gwirfoddolwyr a llyfrgelloedd eraill yn cael y gair ar led. Mae 
llwybrau cyfeirio defnyddiol wedi cynnwys y canlynol:

Manteision partneriaethau cymunedol lleol

Mae llawer o fanteision i bartneriaethau â 
sefydliadau lleol ac maent wedi bod yn bwysig i 
rai awdurdodau llyfrgell weithio’n llwyddiannus 
gyda phobl â nam ar eu golwg, er enghraifft:

	C Hyrwyddo a chyfeirio pobl

	C Partneru i ddarparu Ffrindiau Darllen i 
grwpiau presennol

	C Ymuno â sesiynau i helpu a chefnogi pobl

	C Darparu cefnogaeth, cyngor, neu 
hyfforddiant i’ch staff neu wirfoddolwyr – 
hyfforddiant tywysydd â golwg o bosibl neu 
‘sbectol efelychu’ sy’n dynwared cyflyrau 
llygaid cyffredin 

	C Potensial ar gyfer codi arian ar y cyd neu 
geisiadau am arian

	FGallech eu helpu i gael mynediad 
at grantiau’r cyngor i gefnogi gyda 
thanysgrifiadau llyfrau llafar a chostau 
cynnal grwpiau mewn gofodau llyfrgell

	FGallent eich helpu i gael mynediad at 
gyllid sydd ar gael i fudiadau sector 
gwirfoddol yn unig

Cynghorion

	KCeisiwch ddarganfod 
pa elusennau/grwpiau 
cymunedol sydd yn eich 
cymuned leol ar gyfer pobl 
â nam ar y golwg - mae 
chwiliad cyflym ar-lein yn 
lle da i ddechrau

	K Trefnwch sgwrs i weld 
beth fyddai o fudd i bawb

	KCadwch mewn cysylltiad – 
cyfathrebu da yw’r allwedd 
i bartneriaethau!

Hyrwyddo trwy bartneriaid

Gall partneriaid fod yn llwybrau cyfeirio gwych ac maent wedi helpu llyfrgelloedd 
mewn sawl ffordd, er enghraifft:

	C Siarad yn uniongyrchol â phobl neu helpu i adnabod y rhai a allai elwa

	C Hyrwyddo mewn cylchlythyrau, grwpiau Facebook, rhwydweithiau, neu drwy 
gysylltiadau eraill

	C Rhannu taflenni neu bosteri

	C Adnabod cyfleoedd i ymgorffori darllen mewn grwpiau sy’n bodoli eisoes

10

Cynnal grŵp Ffrindiau Darllen

Pwy fydd yn cynnal y grŵp?

Efallai mai chi yw’r person sy’n gyfrifol am 
gyflwyno’r Addewid i Bobl â Nam ar y Golwg 
yn eich gwasanaeth llyfrgell, neu am gynnal 
digwyddiadau darllen yn  gyffredinol. Mae’n 
syniad da sicrhau bod staff y llyfrgell yn 
gwybod sut i gefnogi’r rhai â nam ar eu 
golwg yn y gymuned. Mae’r modiwl hyfforddi 
Addewid i Bobl â Nam ar y Golwg ac sy’n cael 
anhawster darllen print ar gael drwy Libraries 
Connected ac mae gwefan Learning Pool 
yn darparu cymorth. Gallwch hefyd rannu 
gwybodaeth o becyn a gwefan Reading Sight 
yn ôl yr angen.

Mae’n bwysig cael y bobl iawn yn cynnal 
sesiynau wrth weithio gyda phobl sydd angen 
cymorth ychwanegol. 

Dylent fod yn ddeallus a dangos 
cydymdeimlad ond efallai y bydd angen 
cymorth ychwanegol arnynt , er enghraifft 
cyfarfodydd neu hyfforddiant i deimlo’n 
hyderus.

Cynghorion

	KDefnyddiwch hyfforddiant 
Learning Pool gan Libraries 
Connected i gefnogi staff 
llyfrgell 

	KDefnyddiwch/addaswch 
ddisgrifiad rôl Ffrindiau 
Darllen i sicrhau bod 
disgwyliadau’n glir, yn achos 
staff neu wirfoddolwyr

	KCeisiwch gyfarfod yn 
rheolaidd â’r rhai sy’n cynnal 
sesiynau i ofyn a oes angen 
cymorth neu hyfforddiant 
arnynt

	KGofynnwch i gyfranogwyr 
sut mae eu nam ar y golwg 
yn effeithio arnynt i asesu eu 
hanghenion cymorth

	KMae’n bwysig cofio nad 
yw anableddau yn diffinio 
rhywun – dewch i’w 
hadnabod fel person

	I1

Mae’r sesiynau wedi gwneud 
gwahaniaeth i’r rhai a gymerodd 
ran ac mae cyfranogwyr wedi 
dechrau cymryd perchnogaeth o’r 
grŵp ac arwain sgyrsiau, gyda sawl 
cyfeillgarwch newydd yn ffurfio.

Staff llyfrgell yn Llyfrgelloedd 
Caerhirfryn

	I1

	I1

	I1

11

Mae pobl yn fwy meddwl 
agored am yr hyn y gall 
pobl [â nam ar eu golwg] ei 
wneud.

 Vision Norfolk sy’n gweithio 
mewn partneriaeth â 
Gwasanaeth Llyfrgell a 

	I1

https://lc.learningpool.com/
https://lc.learningpool.com/
https://lc.learningpool.com/
https://lc.learningpool.com/
https://readingfriends.org.uk/blog/power-of-poetry
https://readingfriends.org.uk/blog/power-of-poetry

Cynllunio Sesiwn Ffrindiau Darllen 

Mewn unrhyw grŵp rydych chi’n ei gynnal, efallai y bydd gan rywun ystyriaethau 
iechyd, yn enwedig nam ar y golwg neu’r clyw, felly cofiwch hygyrchedd bob amser. 
Ychydig o ystyriaethau arfer da:

Rydym wrth ein bodd â’r ffordd 
y mae’r sgwrs yn mynd y tu hwnt 
i’r llyfr penodol. Rydym wedi 
cael sgyrsiau dwfn am sut rydyn 
ni’n dewis yr hyn rydyn ni’n ei 
ddarllen, pam mae rhai llyfrau 
wedi ennill gwobrau ac eraill yn 
llai llwyddiannus, a sgyrsiau tebyg 
eraill.

Staff llyfrgell yn Llyfrgelloedd 
Wiltshire 

	I1

	I1

	C Ceisiwch gael o leiaf dau berson i gefnogi’r 
grŵp

	C Gall un person ddarparu ‘sain’ i ddisgrifio 
beth sy’n digwydd neu os oes rhywbeth 
wedi’i ddangos ar y sgrin – er enghraifft, os 
yw rhywun yn dangos ei fod eisiau siarad, 
“Mae Ash newydd godi ei law” neu “Mae 
Cath Hanan newydd gerdded o flaen y 
camera"

	C Mae cadw maint grwpiau’n fach wedi 
gweithio’n dda – tua chwech i ddeg o bobl 
– gan gofio na fydd pawb yn gallu mynychu 
pob sesiwn

	I1

12

Yn gyffredinol, mae sesiynau Ffrindiau Darllen ‘yn y foment’ heb i gyfranogwyr orfod 
darllen ymlaen llaw, felly mae darllen yn uchel neu ddarllen ar y cyd yn gweithio’n dda 
gyda grŵp â nam ar y golwg neu grwpiau gallu cymysg. Fodd bynnag, efallai y bydd pobl 
yn hoffi darllen y deunyddiau gaiff eu hanfon atynt.

Hyfryd, oherwydd rwy’n 
darllen am bethau 
rwy’n eu hoffi. Ffermio 
ac ati. Mae’r llyfrau, y 
storiau yn wych. 

Cyfranogwr yng 
Ngwasanaeth Llyfrgell a 
Gwybodaeth Norfolk

	I1

https://readingfriends.org.uk/en/blog/talking-book-reading-group-at-wiltshire-libraries
https://readingfriends.org.uk/en/blog/talking-book-reading-group-at-wiltshire-libraries
https://www.youtube.com/watch?v=m9ccQr0CphQ&t=83s
https://www.youtube.com/watch?v=m9ccQr0CphQ&t=83s

Pethau i feddwl amdanynt cyn i chi gynnal sesiwn:

Cynghorion 

	KMae holiadur paru Ffrindiau Darllen yn helpu i ddarganfod mwy am rywun

	KDefnyddiwch ddiddordebau fel man cychwyn ar gyfer dewis deunyddiau neu themâu 
darllen 

	K Treuliwch amser ychwanegol i baratoi ar gyfer sesiynau os yw rhywun yn dymuno cael 
cymorth ychwanegol

	KGallech ystyried system cyfeillio i gefnogi yn ystod sesiynau

	KGofynnwch pa fformatau sydd orau gan bobl a gwnewch yn siŵr eich bod yn gwybod 
ble i ddod o hyd iddynt yn y llyfrgell neu ar-lein fel print bras, llyfrau llafar (CD, MP3, cof 
bach neu e-lyfr llafar), e-lyfrau, braille

	KOs ydych yn anfon deunyddiau drwy’r post, mae cynllun Eitemau i’r Deillion y Post 
Brenhinol am ddim, ond rhowch ddigon o amser iddynt gael eu derbyn ymlaen llaw

	KDewch yn gyfarwydd â swyddogaethau hygyrchedd ar apiau darllen llyfrgell fel Libby 
neu BorrowBox

	KAtgoffwch y cyfranogwyr ychydig ddyddiau cyn i chi gyfarfod 

https://www.royalmail.com/sending/articles-blind
https://resources.overdrive.com/library/apps-features/accessibility-features/#:~:text=Libby%20uses%20a%20device's%20built-in%20text%20size%20setting%20and,larger%20accessibility%20sizes%2C%20if%20needed.
https://www.borrowbox.com/accessibility/apps/

Cynghorion

	KArhoswch yn llonydd pan fyddwch yn siarad yn hytrach na siarad wrth gerdded

	KMeddyliwch am sut rydych chi’n siarad a cheisiwch fod mor glir â phosib. Peidiwch â 
siarad yn uwch nac yn arafach oherwydd gall hyn fod yn nawddoglyd a’ch gwneud yn 
anoddach i’w ddeall

	KOs ydych chi’n darllen, ceisiwch gael llais clir a llawn mynegiant

	KNi allwch ddibynnu ar gyswllt llygaid ac iaith y corff i gyfathrebu felly cyfeiriwch at 
bobl wrth eu henwau wrth ofyn am feddyliau neu farn

	KCyflwynwch eich hun a phawb yn y grŵp – arhoswch nes bod pawb wedi ymuno fel 
nad oes unrhyw wrthdyniadau

	KRhowch gyfle i bob person gyfrannu, gan gyfeirio at bob person wrth ei enw – dros 
amser bydd pobl yn aml yn dechrau adnabod lleisiau wrth iddynt ddod i adnabod ei 
gilydd ac efallai na fydd angen strwythur mor ffurfiol arnoch.

	KAnogwch aelodau mwy tawel i siarad, neu barhau i siarad, os dymunant

	KGwnewch yn siŵr bod pobl yn gwybod beth i’w wneud os oes angen iddynt symud/
gadael/defnyddio’r toiled ac ati

	KGwiriwch gyda phobl yn rheolaidd rhag ofn y bydd anghenion cymorth yn newid 
dros amser

	KAr gyfer sesiynau ar-lein, peidiwch â defnyddio swyddogaethau blwch sgwrsio 
oherwydd gallant dynnu sylw pobl at ddarllenwyr sgrin

	KAr gyfer sesiynau ar-lein, efallai y byddai’n well gan bobl gael camerâu ymlaen neu i 
ffwrdd - mae’n well iddo fod yn benderfyniad personol

	KGofynnwch beth oedd eu barn – a fyddent yn hoffi gwneud yr un peth neu rywbeth 
gwahanol y tro nesaf?

	KPeidiwch â cherdded i ffwrdd na gorffen galwad neu gyfarfod heb ddweud eich bod 
yn gadael

Yn ystod sesiwn
Rwy’n caru’r grŵp gan 
ei fod mor gyfeillgar ac 
rydym yn chwerthin llawer! 
Roeddwn i’n teimlo’n unig 
iawn o’r blaen a rwan rwy’n 
teimlo bod gen i ffrindiau a 
chefnogaeth go iawn.

Cyfranogwr yn Llyfrgelloedd 
Portsmouth

Mae’n bwysig dod i adnabod pobl a gofyn beth yw 
eu barn, gan fod hyn yn helpu i gynllunio sesiynau 
a chefnogi unigolion. Yn aml dros amser, bydd 
pobl yn siarad am eu colled golwg a bydd grwpiau 
yn cefnogi ei gilydd.

Mae cymorth gan gymheiriaid yn werthfawr a 
gall helpu lles pobl, fodd bynnag, mae’n bwysig 
cofio nad yw Ffrindiau Darllen yn grŵp cymorth 
penodol. Dylech gyfeirio at wybodaeth a 
gwasanaethau priodol lle bo angen. Gall gweithio 
gyda sefydliad colled golwg lleol helpu.

	I1

	I1

 Pethau i feddwl amdanynt yn ystod sesiwn:

14



© The Reading Agency. Rhif elusen gofrestredig 1085443 (Cymru a Lloegr)

Cyfathrebu ac ymgysylltu â phobl â nam ar eu golwg

Nid yw bywyd byth yn union yr un fath ag oedd cynt.

Cyfranogwr yng Ngwasanaeth Llyfrgell a Gwybodaeth 
Norfolk

	I1	I1

Cofiwch os yw rhywun yn ddall, nid yw bob amser yn golygu nad oes ganddynt olwg o gwbl.

15

Ar-lein

Gall cyfarfodydd ar-lein fod yn wych i bobl â pheth golwg ond cofiwch ystyried pobl heb 
olwg. Disgrifiwch unrhyw beth gweledol os yw aelodau’r grŵp yn siarad am gefndiroedd 
pobl neu eisiau dangos rhywbeth, fel bod pawb yn teimlo eu bod yn cael eu cynnwys.

Ffôn

Mae’n bosibl y bydd angen mwy o gymorth ar staff neu wirfoddolwyr sy’n cynnal sesiynau 
ffôn na’r rhai sy’n cymryd rhan i gyfathrebu dros y ffôn oherwydd efallai na fyddant wedi 
arfer hwyluso sgyrsiau heb weld aelodau’r grŵp. Mae gan Ffrindiau Darllen adnoddau i 
gefnogi hyn.

Arwain

Mae Sefydliad Cenedlaethol Brenhinol Pobl Ddall wedi rhannu awgrymiadau ar arwain 
pobl sydd wedi colli eu golwg, sy’n ddefnyddiol ar gyfer sesiynau personol:

	KCynigiwch gymorth yn gyntaf bob amser, ni fydd angen help ar bawb

	KCyflwynwch eich hun – gofynnwch i ble mae’r person eisiau mynd a sut mae’n 
dymuno cael ei arwain

	KGwnewch yn siŵr eich bod un cam ar y blaen i’r person yr ydych yn ei arwain

	KRhowch gyfarwyddiadau lle bo angen ond peidiwch â gorwneud pethau

	KRhowch wybodaeth am y bobl sy’n bresennol a’r amgylchedd wrth i chi symud o 
gwmpas

	K Eglurwch beth rydych yn ei wneud, e.e.: “Rydw i’n mynd i agor y drws nawr”

	KWrth nesáu at y seddau, dywedwch wrth y person ble mae’r sedd ac arwain ei law i 
gefn a sedd y gadair, fel y gall eistedd i lawr yn annibynnol



© The Reading Agency. Rhif elusen gofrestredig 1085443 (Cymru a Lloegr)

Dal y gwahaniaeth y mae Ffrindiau Darllen wedi’i wneud

Mae Ffrindiau Darllen wedi datblygu ei broses werthuso i gael yr effaith orau gan 
bawb sy’n gysylltiedig. Ar ben hynny, mae llyfrgelloedd wedi darparu dyfynbrisiau ac 
astudiaethau achos ar gyfer y wefan. Cefnogir llyfrgelloedd gan The Reading Agency 
trwy ddarparu:

	EArweiniad ac arfer da

	EOffer gwerthuso i ddal effaith

	ECrynodebau gwerthuso ar gyfer pob awdurdod llyfrgell sy’n cymryd rhan i ddangos 
effaith leol

	EAdnoddau er mwyn helpu i fesur sut mae prosiect yn mynd, fel cynllun prosiect a 
dyddiadur

	I1Mae’r grŵp yn bendant wedi ychwanegu pwrpas at fy mis ac wedi fy helpu i 
gysylltu â phobl a theimlo’n llai unig, rwy’n teimlo’n fwy hyderus yn mynd allan 
gan fy mod yn gwybod bod eraill yn yr un sefyllfa yn gwneud hyn…mae’n 
hwyl cyfarfod â phawb.

Cyfranogwr yn Llyfrgelloedd Portsmouth
	I1

